
0 ara rofiemoi jevy ikatu haguaicha rombojoapyve
kuatia hai fie'é poty rerhegua mokaiha. Jaikuaa heta of

tapicha guarani kaiowa ikatupyryva ko'a mba'e jehai-
pe. Namosarambi hagua fiane fie’é hai opa mbo’ehao rupi
ikatu haguaicha umi mbo'ehara oikuaauka hemibo'e kuera-
pe mba'eichapa fiane fie'é ipordha ha tekotevé lamomba'e.
Aiporamo ore aguyje avei UFGD (Universidade Federal da
Grande Dourados) ha MEC (Ministerio da Educagao e Cul-
tura) pe avei ome'é haguere tuicha fiepytyvd osé hagua pe-
tetha fie'é poty rehegua ha ko'aga katu mokd&iha. Ko mokdiha
kuatia hai fie'€ poty rehegua iporditerei flamboguata jahavo,
fiamoi kuatiare umi fie’e poty opaichagua ohai va'ekue gua-
rani ha kaiowa Mato Grosso do Sul jerekuevo mbo'ehaope.
Aiporamo heta jareko fie'é poty fiande rekohape ha ikatu
jahai jahavo kuatiare ikatu haguaicha jahechuka ipordha
fiane fie'é pordite guarani.

0 kuatia ha'e pete tembiapo ojehu va'ekue pe concurso
Kﬁe'é poty, fie'é guaranime rehegua. Ko tembiapora osé

va'ekue pe Universidade Fede- ral da Grande Dourados
omoirlva ichupe, MEC- Ministério da Educacdo e Cultura”,
ome'€ ichupe fiepytyvd ha fiemokyre'j opapeve ko tembiapo.
Ko concurso fie'8 poty guaranime rehegua, ogueru heta
tapichape ohai hagud itekohare fie'é guaranime avei
ome'g oportunidad maymava ta- pichape ojetavy’'o hagua
mbo’ehao rupive ha tekohapegua avei. Umi ojehai va'ekue
ohai fie'é poty guaranime rehegua, ofiembyaty ha ojehecha
ikatu ha- gudicha heta apytégui ojeporavo ofiemofi hagua pe
kuatiape. Heta fie'é poty pordite apytégui ojeporavo va'era
mbohapypa fie'd poty iporaveva.
Ko petetha jechuka katupyry fie'€ poty guaranime rehegua
ikatu va'ekue ohai, ikatu hagudicha omokyre'y ohai hagua
ifle'étepe, ha umi ojehai va'ekuégui oséta kuatiape ha oje-
gueraha va'erd opa mbo'ehadpe oiva Mato Grosso do Sul
jerére. lkatu hagudicha maymava mbo'eharakuéra ogue-
reko- mie kuatia haipyre guaranime ombo’e porave hagua
mitaguérape ha avei ohai porave huagua ifie'tépe.
Kuatia fiepyrume ojekuaata umi haipyre ambue tekohape-
gua guara- ni ha kaiowa ha upéi umi mitd oikeva mbo'ehao
rupi, mbo'e Aiepyrill (Ensino Fundamental) ha mbo’e mbyte
( Ensino Médio). Ore roha'ard umi haipyre pordite oigueteri
henda mbo'ehaope, 6gape ha tekoha rupi, fiane fie’g rupi
ikatu jahechauka flande reko ha tekotevé fiamboguatave
jahechauka hagud mburuvicha kuérape jarekoha fiane fie'é
guarani upéichardmante ikatu fia- mombareteve upe fiane
mbo’ehao jaipotava (Escolas Indigenas).

Pytyvéhdra Kuéra ( Comissdo Organizadora)

GUARANI NEMBYASY

Guarani ypy peteinte of
Karainte omboja‘opa
Guarani ha Kaiowa
Mbya ha Nandéva
Ndaikatui fiande guarani
Nafiomboja'opa

Sepé Tiaraju hefioi mbya kuéra
Pa'ime ha ko'dga ha'ekuéra heta jevy
Sepé ojejuka rire fiorairdhape
Espanhol ha Portuguepe kuéra ndive.

Marcal Tupd'i hefiol Guarani ha
Kaiowa pa'lime, ha ko'aga heta
Of ohaperava ichupe ojejuka
Rire Campestre yvy rehehape.

Upéicha ojehiva Marco Veronre tekoha
Takuara pegua, Dorival Benites Sombrerito
Pegua ha ambue Guarani, Kaiowa
Ohaperava Sepé ha Tupaime.

Kokuehete avei ojehu Rolindo ha Jenivaldo
Mbo'ehara Piraju'ype guare

Tape pora ohekagui guarani oiko porave
Hagua, ojejuka anga mba'eve'jre.

Ko'dva mba'ere ajepy'a mongetard
Hasy cheve che py'a

Ikatunte hasy opavave

Guarani kuérape.

Upéagui ndaikatui guarani kuéra ofiemboja’o
Name'g va'erd ojoupe fiande po

Ha flambotuichave mbarete anive hagua
Guarani ojejuka

Che, nde fiande ndaikatui mba'eve
Jajapo pero fianderu Tupa tuichave
Mbarete karai py'akagui

Afetehape oikota tenondera iporava
Opavave guarani kuérare
Jahupytyta teko Marangatu, vy'aha
Tory ofiondivepa heta mba'e vai
Jahasa rire ramo jepe.

Guaraniete MirT - Joaquim Adiala Hara

)

NE’E GUARANI REGUA

Ndaipori fiembojojava fie'é guarani mbairy ava
nerefidi va'ekue che pype oiko jevy guare ava.

Nde chererekua pytu'lkuagui nde reju...
Nepordigui remimbi nde potyjera, nde aky-jey
Miriguéra jurupytema nde aju.

Ne'& ndaikatuiva ava'jva oikuaa

Cherehe ofiembohapo che pytuhépa peve.

Ava Guyra Pepo - Virgilio Hara

NDE CHE RU

Ko nde ary-py ipora
Nde ra'y kuéry ou
Oipotaguirevya

Peicha nde-vy apurahéi.

Nde che ru imboraihuva
Péicha ndeve apurahéi
Apurahéi rombovyavy
Ko nde ary oguahé jave.

Heta ru ymaguareva
Omanoma va'ekue
Nande ru ko'agaite
Nambovy'a meme va'era.

Ame'& ndevy mandu'a
Nde py'aguapy hagua
Aipotaguirevya
Reikove puku jave.

Nde che ru tuvicha mba'e
Ndevy che apurahéi
Reikove puku jave
Evy'ake che ndive.

Ava Vera'i - Argemir Freitas

CHEYVOTY

Che yvoty hyakua asy

Oho pe hyakudgue mombyry

Nde resa rerova che yvoty

Ha ahecha pe panambi h{, oveve asy.
Ha ipepo che peju asy,

Ha pe jave ajehecha pe yvotyre

Che resay, otyky asy

Che aharire, upe yvoty,
Pora eteva ofiembyasy

Ha che pe yvoty mbytegui
Che roipe’a ha rohayhu

Ha che koraso guive

Ne rasé jave, che romboy'u.

Kuria Rendy’i - Marinalva Avalo

KUARAHY HA KO'’E MBYJA

Che aikose kuarahy
Rohesape hagua

Pono reiko pytl guype
Reguata pora hagua

Nde resa overa pora
Ha'ete petel ko' mbyja
Amafiaro nde rehe
Che tavyete apyta

Che ha'e petel kuarahy
Ha nde ha'e petei ko'€ mbyja
Nde ndery vera pyhare
Ha che ahesape arakue

Nde rejekuaa pyhare

Ha che ajekuaa arakue

Ndaikatui vointe jajotopa

Upéagui che ha'e

fiande ndaha'ei vointe, ojoupe guara.

Luiz Rogério

)

JAVY'A

Jaiko katu onéndive vy'apépe
Ani jajogwerekoasy

Javy'a katu ondndivepa
Javy'ana mitdguéra ndive

Javy'a kufiataiguéra ndive
Javy'a mbo'ehara ndive
Jambovy'apa flandejehe
Upéicha ipora jaiko

Vy'a flande mba'e
Nandéve ogueru tuicha
Pu'aka upéicha meme
Jaiko katu ofiondive

Javy'a pord ofiondive kwéry
Ipora flandereko ha tuicha
Nandembovy'a ha avei iame’é
Katu pu‘aka ojoupe

Che ambovy'a nde mbovy'a va'erd
Upéicha jaiko

Javy'a poradite katu hente kuérandive
Jaiko py'a mboraihup6pe

Jaikopa upéicha ofiondive

Jaiko katu ko guyraicha ofiondive
Ikatuha peve javy'a.

Nilda Ribeiro

KUNA 1JOJA'YVA

ko'&juma jave che apu'a
Hata hata ofiembota
Vy'a reime aha va'erd

Che ryapu mombyry

Ka'aguy, ysyry mboypyri
Ajehesa mboja’'omi

Che rembiaihure opukavymi
Omafia cherehe ijypypete aimese
Che apu'a chepope aha pe tape pukure

Ka'aguy ysyryre amafiaha rupi

Ahecha che rembiaihumi

Aga apukavymi

Kuarahy oiketama mainomby ramicha ajapura
Ambyaty aty yvoty agueraha

Ambopuka che rembiaihu pe che

Kufia ijojaha'yvape

Nandéva'i - Gilmar Souza Duarte

)

ANANDUVA PORTO
LINDOPE

Che yvy ypy

Ndaikuaai petei arapevepa
Aikone nderehe'y

Nde ha'e cheroga .

Pe mboraihu aguerekova nde rehe
Nda'ijapurai, upeagui ndaikoichene
Nde rehe’y.

Roguerovy'a ha romomba’e

Nde rehe aiko va'ekue ha aikuaa
Ahaihuetengo ahechard kuarahy oiko ohévo
Porto Lindo apype.

Che resa omimbi ahendur6 guyra kuéra
Ofie'érd, umi yvoty kuéra ipotyrd ha umi
Yvyra hi'apar.

Che py'apype roguerekota
Ara &rare, ha mba'éichaverd ndorohejavei chene.

Kuria Takua'iju - Cirlene Martinez

KUNAMI RESAYVOTY

Kufiami resa yvoty

ama'erd nde rehe aipo’osemi ndepoty
nde resa niko ojajai

rohechasévo ndapytai.

Kufiami resa rory

Anivéna cherehe nde pochy.
Kufiami resa rory

Rova pyta kangymi

Ohavere va'era kuarahy rendy.

Kufiami resa rory

Ka'aru kafily che myaky fiandiva pe techanga'u
Ha'ete vointe ama'@ mbaitéva pe nderovamire.
Nda'ipori pohd ombogue va'era ko che akanundu.
Ikatune akuera aipyterd nde juru

Kufiami ryakud'asy
Refiembojavo cherehe chembotavy.

Ava Poty Poré - Venancio Caceres

)

EJEVY VOI MBORAYHU

Nda che resarairi gueteri ndehegui

Upe reho rire

Nande jajohayhu’i jaikovy rire.

Ko'dga nde reho rire che rete okirir7 ha inandi

Nde rehe’.

Efieha'a ejevy voi ko'ape che roha'ard aikovy.

Ko che ndevente rohayhuse.

Pe tape mbytépe, pe ama guyrupi nda che kuerairi roha'arévo.
Ko che ndevente rohayhuse.

Ava Takuara Viju - Marcio Caceres



ARY PORA

Ary pora ko ojekuaa
Mborayhu ko xe mo'a
Ka'aru ta ipiro'y
Tetdguéra peguara

Ary porape jaikove
Mombyry ta hesaka
Kuarahy to hesape
Ava kwéra toikove

Ka'aguy hoky rovy
Oveve peipoty
Hasémba ko javorai
Naipordi ko namohai

ko'&ti hesaka
Kunumi hesaimba
Yvytu toipeju
Tekoha tekoha ijoja
Piro'ype jaikove
Mboaihy tuixamba'e

Mombyry ko ofiehendu
Ombopurd takuapu

Ava Kaaguy Poty - Agripino Benites

KA'AGUY

Ka'aguy ipora fiandéve
Ha mymbape oikova ka'aguyre
Ka'aguy ipora opavavépe...

Ka'aguy tuixare oiko heta
mymba kuéra, ka'aguy mante
Ombovy'a umi mymba kuérape...

Ka'aguyre of heta yvyra
Ipora pordvéva remafiard
Ka'aguyre nde mbovy'aite...

Ka'aguyre of avei pordita
Vaikue emafiard ka'aguyre
Rehecha umi guyra kuéra
Ovy"a joa hikuai ...
Ka'aguy ipord umi avape
Ojapo hagua hogara
Ka'aguy oparo opata vya...

Paraguaja’i - Juscélia Benites

NAMBOHY3JUI NANE NE’E

Hiajuma ko che jurlpe, ryke'y maymava ykére
Hi'dnte rehy'avaite fiemoyrd ambokusugue
Che ki remoT kyre'yme purahei rory apytépe
Mbohayhu ko'& ambuére tomohefiof che fie'é.

mba'éichapa itapykueva flane mba'e porditéva
Itenondevema ranguéma karai fie'égui yvate
Pemoikena pene akdme ko jerosypope oje’eva
Ha maymava toryetépe jarohory fiane fie'é.

Na ha'ake jepiguaicha purahei iambopoty
Japoi hesakdhare, tetdygua tohecha

Ha ifiasaivo arapype yvypory ojaho‘iva
Okevéva ko yvy ari fie'8me topayeteve.

Toroho orahahdpe tofieh& fiane rembegui
Jahayhuva fiande yvype purahei ava fie'é
Nande ykévo tetaygua pytagua rekopoguygui
Nafioty ofiofie’dme jeguaha mba'etéva

Ahapejora che fie'é poty hembe'y jeguava

Ha amo'dpesa ko che pytuhé ijeguakava
Mayma yvypodra ko yvy apére hembiapo porave
Hi'dgui che ykére aguerokomi che angir{ira.
Tove jajerovia flande pyti'are akdi osaingova.
Tohupi ipepo ha tape potire ta'isaraki



(=

Tomyenyhé&nte fiane fie'a mbohayhu hesaiva
Ha yvy ha vy'apavégui tojeka yvotyicha fiandeve po'a
Akéi toipe’a hok& mborayhupe angapyhyra...

Ava kuarahy Rendyju
Escola Estadual Indigena Mbo'eroy Guarani Kaiowa

)

GUYRA PURAHEI

Guyra opurahéi
Ovy'a nomanosei
Ombovy'a ka'aguy
Ombyaty py'aguapy.

Guyra ahy'opo'i
Ndopytai ojehekopo'i
Guyra poradite
Opurahéi mbarete.

Guyra ojehayhu
Ohohape imborayhu
Hesa rovy asy
Ipurahei fiambyasy.

Guyra kufia jevynte
Oikosengo ha'efionte
Ivuto fiahet
Ha'etetéma yvytu.

Oguahevo ka'aru
Ofiembyaty oke hagua
Ko'8mbavo okaru
Opurahei jevy hagua.

Kakaxi — Ademir Gongalves
Escola Estadual Indigena Mbo'eréy Guarani Kaiowa



TE'YI REKO KUERA

Ko'dga te'yikuéra
Ndaha'ei ymaguareicha
Yma rupi Ava kuéra
Ndaha'ei ko'dgaguaicha

Yma rupi ha'ekuéra
Ovy'a va'ekuevoi
Nenupa ha mano
Ndoikoi va'ekuevoi

ko'dga ndojehechaveima
Te'yi kuéra ofiotyrd jety
Mavavéa ndoikuaaveima

Mba'epa he'ise “Aiemity”

Yma of va'ekue:
_wy'aha jeroky;
Ndoikoi va'ekuevoi
_fenupa ha jejuka;

Ha'ekuéra oiporu karai reko
Ndoje'uveima mymba ka'aguy ro'o
Ndoje'uveima _

Avati peky ha mandi'o.

Ko'dga nofiemarikaveima
Ha'ekuéra ho'u karai rembi'u

Ndojehechaveima:
_yva ha mymba ka'aguy ro'o.

Ka'aguy ndojeityi va'ekuevoi
Ko'dga heta ojeity
Ndojehapyi va'ekuevoi
Nana ha kapiity.

Pira ndoje’'uveima
Poha fiana ndojehekaveima
Te'yi kuéra umiagui Ohejama.

Gon
Escola Estadual Indigena Mbo'e Guarani Kaiowa

VY'A

Che mandu’ante, amafia nderehe revy'a repuka,
Ha che afiua pe kyr§i ha vy'a

Ndaikuai che ry'aipa, terdpa che ro'y

Ahenduivo ne fie'é, nde pukavy ha nde vy'a,

Hi'dite roafiua ha rohetu ha rogueraha

Mombyry javy'a hagua.

Hetama oky,

Hetama ro'y,

Hetama haku,

Hetama yvytu, ha nomboguéi upe mborayhu ha vy'a
Oiko va'ekue nendive.

Aguapyrd che mandu’a nderehe;

Aguatard che mandu’a nderehe;

Che kérape ahechapava nde pukavy, ha
Ndavy'aveima aimesegui nendive.
Rotopasente jevy jaipyhy hagua upe vy'a ijojaha'jva
Oflondive jasy ipukukue jave.

Ava Nevanga - André Centurion
Escola Mbo'ehao Guarani

)

35



(am )

CHE REHEGUA

Amafia pe mbyjare rohecha

Amafia pe kuarahyre rohechanga'u
Amafia pe ka'aguyre rohecha nepordkue
Amafa nderehe che py'a opopo.

Py'yi apensa rohechavo
Py¥i cheképe rohecha

Py'§i vy'a guasu nde rechavo
Py'yi rohechase.

Che aikose kuarahyrd romohendy hagua
Che aikose yvotyrd remafia hagud che rehe
Che aikose eirar® nde chepota hagua

Che aikose guyra aveve hagua.

Aiko apuka hagua
Aiko rohecha hagua
Aiko ropondera hagua
Aiko avy'a hagua.

Mixeli Daiane Almeida
Escola Estadual Indigena de Ensino Médio Yvy Poty



YVOTY HA TATA -
MBYJA'l HAYVY

Limon ha'e hai eterei
Mavave ndo'uséi
Nde ne pora

Che mante roipota.

Nde sy petei yvoty

Nde ru petei yvoty pyteha

Ne kyvy che rovaja

Nde che yvoty nde juru apyteaja.

Revy'ar® reikuaa revy'aha
Omacha reikove nomachai reheja
Aikose neirurd che ha'e roipotaha.

Ahuga tatare ha cherapy

Ahuga yre ha che myaky

Ahuga ambuendi rohechanga'uvy
Rekafiy che hegui ha rombyasy.

Ko arape che ha nde ha mbyja'i
Che py'apy nde reikuaa rohayhuha
Nde refiemyrdrd rehoreita
Apytard che afio afiembyasyta.

Guri - Clodiode de Souza

Escola Estadual Indigena de Ensino Médio Yvy Poty

NE'E PORA TEKOHA PEGUA

Ne'& pora, che tekoha pegua

Che heta areko che irQi

Che pytyvova ha oikdva chendive
Che avy'a arekohare che ird.

opavavete oguereko ifiiru heta
Ha nda hesarairi vy'agui
Nambopyahu fande vy'a
Tenonde vy'a ha irdl.

Che ahayhu che tekoha

Che tekoha ipord jeiko hagud
Che yvy ipora ofiefioty hagua
Yva aju.

Che tekoha iporava
Ipochyva of ha
Ipy'a porava avei.

Jeferson Barbosa
Escola Estadual Indigena de Ensino Médio Yvy Poty

YVYRA KUARAHY KA'AGUY

Yvyra ha'e hyakua pora
Ipoty rovyete
Ovy'a ko'8mba javé

Kuarahy yvate jave opavave
Opuad oguata opa rupi, umi
ambue kuéra pytd jave
Topehyi ou jasy ndive

Ahecha upe ka'aguy
Ojapéramo ha fiande jaiko
Tekoha porape ka'aguy
Ha'e heta of umi mymba.

Nande kuéra nomachai
Jaity ka'aguy umia
Nande mba'e, ka'aguy
Ha'e Ava kuéra mba'e.

Yvy ha'e mbarete

Yvy ha'e fiapyriiha
Yvy ha'e ndopai
Yvype fiande jajeroky.

Domiciniano Vera
Escola Estadual Indigena de Ensino Médio Yvy Poty

TEKOHA

Yma raka'e petei 6ga opytarei
raka'e upéa ijara oreko hese
Nembyasype ou jey araka'e.

Ha aiporamo upe 6ga opytarei ha'e
Umi ikotare ofioty raka'e umiyvyra
ra'y ha'e opyta hagua ipora.

Ha aiporamo upe tekoha

ha'e petel ojepota va'ekue,

opa umi ambue oipota oiko hagua
tekoha ojehayhu va'ekue.

Koba ha'e petel tekoha mavavea
Ndohejasei ichupe of petel
ljdra ou jyvy raka'e

Hoégape oiko ovy'a

Jevy raka'e.

Ha'e aiporamo upéicha 6ga
Jara raka'e itekoha

oheja yma raka'e

Mandu'a jevy hese.

Vanildo Vera
Escola Estadual Indigena de Ensino Médio Yvy Poty

KUIMBA'E PORAITE

Nde kuimba'e mbohayhu

Nde rapykueri aju rohechaga'ueterei
Ahasa hasa upe nde rapykuere rehe
Aipyhy ajuvo upe che savana.

Rohechavove upe nde juru poraite
Apyta che aka tavyete of nde rehe
Arema roheka hague arema Aiko
Nde rapykuéri kuimba'e pordite

Aguerekéma mokdipa ary, apyta voi
Nendive upe reguerekéva juru pordite
Asy, upe nde pordite nde resa pyku'i
Nde akarague hiivera asy pordite.

Nde rehe ahasa asy, arema reju
Che regui, che reja resa'y sai voi
Che hegui apytavo amafiane nde
Rapykuere ara guahé gotyo aipykui.

Lindiane Gongalves
Escola Estadual Indigena de Ensino Médio Yvy Poty

JOHAYHU

Pyhare ho'ysd, yvate of mbyja'’i
Ama'erd nde resare
Ha'ete mbyja'i resa.

Nandejara ojapo ama
Che raseramo osé pey
Ha upe hape nde remoka

Ha apyta avy'a.

Aikose petel pykasu
Mombyry reveve regueraha
Che vy'are'§ ha apyta
Ndavy'avei.

Aikose peteT chirinord aveve hagua
Nde ndive mamo rekohape

Ha agueru hagua nendive vy'a

Ha reime hagua py'aguapype.

Mainumby michimi pord'i

Nde ha'e petef chirino

reme'éva cheve vy'aha

Mborayhu upeicharé mante che mandu‘a nderehe.

Kuria Poty'i - Marcia Vilhauva
Escola Estadual Indigena de Ensino Médio Yvy Poty



VY'A HA ONOIRURA

Mombyrygui niko aju
Ahasa Parana ysyry
Ajohu ko mitd kuna
Oipyso isavana.

Mombyrygui niko reju
Rehasa Ysyry Parana
Mba'eiko ndaipysomo'ai
Ko rejuva jake hagua.

Mbohapypa ary aguereko
Ha amboguyguy opa jai
Ha peina che ko'ape
Ajuche aka vai.

Mbohapypa ary reguereko
Remboguyguy opa jai
Eipe'aiteke ne akagui
Upéa che karai.

Mbujape atd
Mbujape ata

Ajepa nde tipo
Nde rova ata.

Nde sy ha'e yvoty
Nde ru ha'e chirino

Ha nde kyvy che rovaja
Ha nde katu cheirura.

Zuleica Vilhalva
Escola Estadual Indigena de Ensino Médio Yvy Poty

CHE REMBIAYHU

Nde juru peteT kuarahy

nde petel yvoty

ne pord yvoty ne poraditerei ha.
Nderehe aha che tavy!

Jaheja omano fiande johaihuha
Jaheja yvoty ipepa

Aipotaitépa nde reikuaa
Mba'éichaitépa che rohaihuhal!

Vy'are'§ che jopy
Vy'are'§ che jukata
Mba'eichaiko upéicha
Che avy'atal

Kunumi karia'y
Ajepa nde poraite
Nderehe aha che tavy!

Nde resay otyky
Upéicha rombyasy
Ani nerasé ne pora
voingo ha'ete yvoty.

Gislane Aquino
Escola Estadual Indigena de Ensino Médio Yvy Poty

TEKOHA

Ko tekohape raka'e aipona heta
Mba'e pora of, ka'aguy pora
Kokue pora ha umiyvyra pora
ha umi ambuekuérata pora.

Aipona raka'e ko'ape ko yvype
Hetami of yvyra hérava

Perova petel yvyra pytd mbaretéva
Nopéreiriva ha'e ijy.

He'i hikuai ko yvyra pyta
Hérava perova ha'e ipuku
Ha mombyry of ojohegui.

Ko tekohape umi yma guare
He'ike upévaguinte oiko hu'y
ha'e kuéra oity ojapo hagua
Hu'y omarika hagua.

Pea avei aipona ko yvype
Aipona umi temity

Okakuaa pora ha ava reta
OfTyva he'g porava ko yvype.

Ha oje'u ,oike umi

Mombyry mombyryguava ko
Tekohape ndoroguerekoveima ka'aguy
Ko yvygui oiko tekohakuéra.

Gon
Escola Estadual Indigena Mbo'eroy Guarani Kaiowa

SY MBOHAYHU

Che sy mi marangatu

Nderehe heta areko mbohayhu
Nda'ijapai che py'ape ko
Mborayhu afianddva nde rehe
Upeare, ko'aga ko fie'8 rupi

Ha'ese ndeve rohaihuete

Che rasyrd nderekei pyhare
refiangarekogui che rehe, upéare
Ko arape ha'ese ndeve,

Che atima ha avy'a che

Ne membymi haguere, avy'a etereigui
Ajumi ha'e ndeve ko'd mba'e

Che symi, nde che reko mbo'e pora.
Ndavy'aird rejepy'apyma

Che rehe, ha erema

Umi fie'd pora, che mbovy'a hagua.
Che sy mi nde py'a pora
Aikoteverd nde rehe

Ikatumiva rejapo

Che pytyvo hagua

Ko'd mba'ere che atima ndeve

Ha ko'd fie’&mi rupi

Ha'ese ndeve rohaihueterei.

Nike
Escola Estadual Indigena Mbo'eroy Guarani Kaiowa

TEMBIAYHU

Eike pe okeé rupi

esé okape ha ejupi yvate

pe mbohapy jasy nde kotare

pe mbohapy ararire.

Ha efiandu pe nderekove
Marangatuete.

Emondo nderesa pe mitare

Ejepy'a mongeta umi kufiare

Pe yvoty sa'yjueterei

Embojoja pe kuna

Eipe'a ipy'a ichugui omohatare.
Ojehasapa rire pe mba'asy

Oje'e ijeupe ndaipori ko ara ha ko'erd
Ojepe'a pe oké fiamafia hagua yre ha yvotyre
Emondo nderesa ka'aguyre

Ha embou pe kufia ojapo hagua
Nande kuatiahaire.

Kuarahy ohesape pora
Kuimba'e ohecha kufia
Oiporavo hembirekora
Jahechapa ndojohui kufia
Oiko va'ekue ijypyra.
Ojehaihu ramo jepe pe kufia
Kufia rembiayahu ambu'e
Arapype oikove va'ekue

Ne rembiapo ou ramo nerendape
Ehenoi chupe kufia katupyry.

Kuarasy'a
Escola Estadual Indigena Mbo'eroy Guarani Kaiowa

YVY JAIKOHA KO'AGAGUA

Kda ko fiande yvy jaikoha,
fafiemity, ha of yvy
pyta ha yvy ku'i pora.

Ha fiande kuéra Ava katu
Heta mba'e voi jaikuaa
Jajeroky hagua, jajapo kuaa
Mbaraka, mbo'y ha hu'y.
Ha jehasaha he'i ha mbo'y
Nde py'are fiembojeréva

Ha heta avei of

Umi ore kuéra ava
Ndoikuaaiva ojapo hagua

Pe teko tee, ipordva, che katu

Heta mba'e aikuaa,
Aikuaa gueteri che reko
Tee mba'eichapa jajapo
Va'era

Che aikuaa gueteri

Che reko tee iporava

Che ahayhu che reko tee,
Ore ava guarani

Nunca norofiomboykéi ore
Reko tee Ava kaiowa

Katu che ndaikuaai
Mba'éichapa oguereko

Pe heko tee.

Chié
Escola Estadual Indigena Mbo'eroy Guarani Kaiowa

AVAYMAGUARE

Ymaguare ava reko

Ndoikoveima

Heta ava oheja heko kuéra

Ha umi ojerokyva

Ndoikoveima

Opyta nda hetaveima

Yma nahani

Yma va'ekue heta oi ojerokyva

Ha ofiembo’eva.

Ha'ekuéra oguereko voi 6ga tuicha he'i voi
Upépe oguachirepa guasu

Upépe ha'ekuéra chicha opaichaguagui ojapo
O mandi‘oguigua ha avati.

Yma raka'e upéicha hape noiri ara kunatai va'ekue.
Upépe 6ga tuicha,

Ha'ekuéra ohenoi ogapysy

Ha upépe ojapo avei mita karai

Upépe umi Ava ohopa joa

Oikotard ol mita ohopa joa

Ko'dga of mitd ndoikuaaveima mba'epa guachire
Upéicha raka'e ymaguare reko

Ko'dga ava ymaguare omanombatama
Omanomba va'era.

Opata ava reko.

Ava Jeguaka
Escola Estadual Indigena Mbo'eroy Guarani Kaiowa

KA'AGUY JARA

Ko'dga tekoha ndaha'ei ymaguareicha
Ko'dga tekoha nda'ijarai

Ko'dga tekoha na ifiaranduiva

Ko'dga tekoha naimbojojahai.

Ko'dga tekoha ha ambuekuéra ndoikuaai

Mba'epa ko yvy ape ari of

Ko'dga ambuekuéra ndojerokyi ambuekuéra na imbarakai
Ndoikuaai ha'e huguai.

Ko'dga tekoha nda imarandui

Umi ymaguare ndaha'ei ko'dgagua reko oguereko.
Ymaguare jeikova'ekue ha'e

Kuarahyicha mombyry ha umi yvoty
Jaguareteicha ipotr.

Ko'dga tekoha ndoikuaavéima heko tee
Yma umi guyra kuéra ko'é ha ofie'd
Ko'dga ko mba'e ha opavave umi tekoha
Yma yvytu ha'e yvoty ryakua.

Ko'dga ndaijeguahave

Yma umi temit§ ha'ekuéra ombotuicha
Ko'dga hesekuéra omanda

ha'ekuéra hesay.

Oky ha'e ombojahu yvy kuérape
Namarai chene opa yvy.

Kuimba'e Pecho Piru - Ivanildo Martins Batista
Escola Estadual Indigena Mbo'eroy Guarani Kaiowa

KURECHA ATIMI

Aha petei ka'aguyre
Ajuhu petel yvyra tajy
Nde kuimba'e

Aju nderendape
amongeta nde rajy

Aha aguatami

Ajuhu petel kufiami
Ahasa ha afie’emi
Ojere ha che motimi.

Aha mbo'eroype

Ajuhu peteT kufiatai
Afiembojave ikotare a afie’d
Ha akd'e paraicha cheja’omi.

Kuimba'e Kaavo Tory - Viler Aquino Ricarte
Escola Estadual Indigena Mbo'eroy Guarani Kaiowa

TEKOHA REKOVE

Tekoha por3, tesdi ha vy'a, hendape va'ekue nde reho,

Ko'dga ndaikatuveima jaiko fiande rekove
Yma jaiko hagueicha.

Mandu'a pord, ha vy'a ojehasa akuemante
Opyta ko fiande akdme, mandu'ara
Ha mombe'ura.

Tuva ha sy kuéra mbyte rupi
Ohasa hata, hata va'erd mitdguéra
némityha rupi, ha jaguerovy'a hagua,

Tesai lamomba'’e guasu hagua
Nda'ipori veima
Mbarete ome'&va fiandéve ojeima.

Namomba'e guasugui fiande
Mba'e’ §gui ambue mba'asy
Oguerekova fiande jaraguerekoma avei.

Uri Quinhone Sanches
Escola Estadual Indigena Mbo'eroy Guarani Kaiowa

JASY RETE KA'AGUY

Che ahecha peteTjasy 0ird che ypype
Petefl jasy ipora of che ypyetépe
Kuarahy haku ha'ete tata.

Nde opamba’e ha iande mba’e
Nderete ja criaha
Nderete ipora ha'ete fiande.

OT heta yvoty ka'aguyre heta reipe'a
Vakapi popo petel ofiorairbvard
Upeicharé mante rehupytyta petei johayhu.

Vy'are'§ mba'e ara nde rase
Vy'are'§ mba'e ara nde reiko'asy
Vy'are'§ ndereja reiko asyro.

Ka'aguyre heta guyra'i ofie’érd
Ka'aguyre heta mymbakuéra
Ka'aguyre heta yvoty.

Yvoty ipord ha'ete pe guyra'i sa'yju
Guyra'i sa'yju yvoty ipora ha'ete ambue
Jasy ipord ha'ete py'a.

Ka'aguy ipora ome'é vy'are'y
Ka'aguy johayhu tee
Ka'guy oreko hete pora.

Giomar Benites
Escola Estadual Indigena de Ensino Médio Yvy Poty

NDE KUNA AIPOTAITE

Kufia pordite anike

Rembyai nde teko

Ha anike repyta ne afio

Eju eipyhy che po.

Chefio aime jave

Ahecha upe jasy

Che mandu'ai terei nde rehe
Ha osyry che resay

Kufia ry'akua pora

Che aheturd petel yvoty ryakua

Che mandu’ama mba’éichapa ne pora

Ha ahechard petel mainumby che mandu'a ne ry'akuare.

Kufia akdrangue puku

Che mandu’ama jave nde rehe

Ha amafia che renonde ha ahecha pe tape pukure
reguata upe tapere ha ajehesamondo nde rehe.

Kufia resa rovy
Amainia jave yvate
Ahecha mba'echapa rovy.

Alez Quison
Escola Estadual Indigena de Ensino Médio Yvy Poty

MAINUMBY’|

Mainumby'i oveve pya'eva
Petel hendape ha'e ndopytai
Mombyry mante oho

Ojuhu hagua yvoty.

Mainumby'i ohetd yvoty
Ichupe ivuto asy

Ha'e mante ipya'e
Upéagui oiko pukuve.

Mainumby'i pordite

Oho hape isuerte

Ipepo hii asy
Opuraheivo ofiembyasy.

Mainumby'i ha'e opurahei
Oveve pya'e ha ndopytai
Ha'e ojapuraiterei

Che régape oguahé hagua.

Gaja'i

Cilene Gongalves
Escola Estadual Indigena de Ensino Médio Yvy Poty

KUNA RESA ROVY

Kufia resa rovy pora
Che ykere reho ramo nepora
Amafia ramo nde rehe nde porditerei

Nde rete kyr§i pora
Nde rete po'i asy pora
Ne rumby po'i asy pora
Ne ryakud asy pora.

Nde juru michimi asy

Che mandu’a ramo nderehe rombyasy
Ahenoi ramo nde réra che py'arasy
Asapukai ha che py'arasy.

Voi ha ka'aru

Nde ykére che ka'aru

Che rendi ramo nendive akaru
Ka'aru ahata rogueru.

Anisio da Silva
Escola Estadual Indigena de Ensino Médio Yvy Poty

ANI REHA'ARO

Ani reha'ard rejehayhu hagua...
Refiepyrl hagua rehayhu...

Ani reha'ar6 repyta neafio...

Reikuaa hagud mo'Gpa of nde yképe...

Ani refiembyasy...

Ne mandu'a hagud ko'dga

Nde rekove poraha.

Ani reha'ard ambue pord...rehayhu hagua.

Ani reha'ard mba'‘apo pora...
Refiepyrl hagua remba’apo

Ani reha'ard fiemomba’etuicha...
Rejerovia hagua nde jehe.

Ani reha'ard che rohayhu...
Ere hagua che avei.

Ani reha'ar6 nde ara remano hagua...
Refiepyr hagua rehayhu nde rekove.
Che aikuaa umi michiva mba’e
Ojehuta ko arape ojapo nde
Rekovegui pora hagua.

Dan
Escola Estadual Indigena mbo’eroy Guarani Kaiowa

)

63



(am )

ROHAYHU

Of ko yvy ari che ahayhtva

Rejohayhu ha reiko ofiondive che rohayhu
Ymaguive che ndarekoi che rayhtva ndema
Hagua aikose nde kotaitere.

Ambue ohayhuva imandu‘a

Ha pe ndohaihuyva na imandu'ai
Rejohayhu ha'e ipordve upechard
Maitei revy'a.

Repuka ara nde repukaré mante
Che avy'a fiande ndaikatui jaiko
Vy'are'me che aipota revy'a
Evy'akena.

Rehaihurdpe kufia nderayhuvape
Afietehape nderayhurd ambue

Ha'e he'ita ko'dga aikuaa ko che
Rohayhu rohayhurd mante che avy'a.

Sandro Almeida
Escola Estadual Indigena Yvy Poty

CHE PY'A PEGUA

PeteT yvyra oiko yvype

Ko yvype nde reime che mbovy'a hagua
Che ajehesamondo nderehe

Ahecha hagua nderehe iporaiteiko ko kufa.

Che kéra aheka
Aguerovy'a ha ajuhu
Che namohasérei chupe
Ha ojapopa.

Ko yvy ary che rejuhu

Che roikuaase ha

Nde che japo oguerovy'a hagua nde rehe,

Mamo ahahape che rohayhu nde reime che kerape'a.

Ha'e omacha ha'e michivaicha
Ha heta pype ofiemondo hagua
Petel ambue nde chagua.

Che roipota.

Nde repyta che renondépe

Nde resape ndaikatui che mandu‘a.

Che apytase ne ndive aime hagua nde kotare.
Che ha'e pord ndeve oiva che py'apype.

Mbyja Hendyva - Eliton de Souza
Escola Estadual Indigena Yvy Poty

AVA REKO

Yma rupi ava opayrd pyhareve ohendu
Guyra fie'® mante ka'aguyre, ha rehendu
Umiynambu kuéra ofie’8ro hikuai ka'aguyre
Ha pe ka'aguy raka’e hovy pora.

Ha reikerd hyepyre katu rehecha ka'i mante
Opo yvyrare ha umi mymba ka'aguy katu
Ofiani joa hikuai ha umi, y katu hovy

Pora osyry. Ha pira mante ovy'a

joa pe ysyryre, ha ava katu hembi'urd

Ha umi ka'i, lorito katu ofie’& joa hikuai
Ka'aguyre ha mombyrygui katu remafiard
Ha'ete remafiard yvagare upéicha raka'e
Yma karai ndoityirdnguare yvyraty.

Ava Poty Rendy'i - Wagner Chamorro
Escola Estadual Indigena Mbo'eroy Guarani Kaiowa

AVA OIKO VAI YVYREHE

Ore Ava heta roikovai
Ore yvyrehe roguereko
Hagua ko'a ore yvy
Oreirli heta omano,

Ha ore ndoropamo'di
Ore roikovai ore yvyrehe.

Ore Ava roikotevé
Yvyrehe, rofioty hagua temity.

Ko'd yvy oremba’e
Of gueteri ndaikatui umi
Karai Ofiemoakate’.

Ninia
Escola Estadual Indigena Mbo'eroy Guarani Kaiowa

PETEIYVOTY

Ohetuva pe yvoty michiva

Pe ohetuva yvoty ojohavi'u
Ome'& cheve michimi johayhu
00 pe oikova mombyry ohetti
Hy'akuaguemi.

Che yvype of yvoty

Mo'8pa opurahei va'ekue guyra'i
Ha upe jave chachiy

Ho'upaite che mandyju.
Yvategui ho'a yvoty

Ojapo tuicha yvotyty

Pe ojohavi'uva atype

Oiko yvotytype.

Nde ningo petef ambue pora
Pe kufia mbytepegua
Nde ahayhu etereiva

Che resa omafia nderehe
Che apysa ohendusemi
Nde pytu'i, ha che rete katu
Ahata amba’apo akyhyjegui
Nde hegui.

Kuria Poty Vera - Renata Almeida
Escola Estadual Indigena Mbo'eroy Guarani Kaiowa



VY'AHA

Ahetu yvyture neryakud

Upe mita kufia ohechuka ikudme
Che rohaihu yvy apyre

Aguapy jave che mandu'a nde rehe.

Ahecha che kerape repuka
Che moakatavyete ha roheka
Che mohasé jehaihu puku
Ha ambyasy opurahei ypekd.

Nde rupive che aju

Che Aiko jave nde che peju
Mbohapy jasy ohasa

Che mbopy'aguasu heta

Che Chika kuemi poraite asy
Ahechaga'u opoko ome'é yvoty
Nde che mbovy'a ha ohayhu
Che py'a mborayhu.

Ani che reja che afio

Afieno jave ajehesamondo
Ha ndaikatui ajejoko

Ha che mohasé arguaju jave.

Kurumim Apyka - Adenilson Ramires
Escola Estadual Indigena Yvy Poty

KUARAHY

Kuarahy osé jave

Kuarahy neporaitéva rejajai, remimbipava
Ndepyture roikovéva, hendypuvo ko'éju,
Hi'aitéma rohecha pe ko'&ju oguahé&vo,
Nderehénte ama'éva, nderehénte aikovéva,
Purahéipe romoiva, roqueropurahéi hagua
opavave maymava yvypora tove tovy'asyry.

Hendypuvo ko'&ju guyrakuéra tahetia’e,
Nderéra “kuarahy” togueropuraheijoa,
Purahéi pyahu ndojejokovéi yvoty jurtpe,
Ipotypaite, oparupi oike ianembohory

Ha'e mante ojapo maymava, javy'a,

Jeperd tyre'§, mbohayhu, fiembyahyi,
Kuarahy renonderame fiapu’a jasapukai,
Anike fiardkane'd, tembiapo flambosako'iva,
Kuarahy pytl akure iamoh{'a tembiapo.

Hesakdmba porditéma fiande rape

Pyahurg, javy'ake ofiondive, ikatu hagudicha
Namosarambi tapekuéra itare tapichakuéra remiandu
Osé&ma kuarahy, opahdpema pytd.

Ava Poty - Reginaldo Lopes Valiente
Escola Municipal Dr. Mitsuro Saito

MAITEIPA CHE RETA

Hendypuvo ko'gt
Guyrakuéra ofie’®mba
Ha ipuraheipe he'i;
Mateipa Che reta.

Nakyra pe kokuerére
OfiatGivo mbaraka
Nahendu he'ird ndeve:
Mateipa Che reta.

Ha yvytu saraki
Ogueru yvoty ryakud
He'i ndeve Che reta:
Mateipa Che reta.

Ha pe ysapy mimbi
Oryryi otytky hagua
He'i ndeve avei:
Mateipa Che reta.

Ara hovyre omimbi
Kuarahy, jasy mbyja'i
Hata rendype he'i:
Maiteipa Che reta.



Che jurGpe nandejai
Ndaiporiko ndeichagua
Cherenduna Brasil:
Maiteipa Che reta.

Rebeca Oliveira Mendes
Escola Municipal Dr. Mitsuro Saito

CHE MACHU PORIAHU

Oguapy che machu
Omafia ka'arure
Oikyty hesay

Ofie'8 Che machu

He'i ka'aru jave

aguapy amafia

ka'arure aikyty che resay

koichante ave

che mitard guare

che sy oguapy

omafa ka'arure oikyty hesay

che machu imandu’a
mba’eita isy kuérare omombe'u cheve
Che aguapy ahendu.

Upe jave ohendu
ofie'é asy guyra
korochire.

Petel ara nemandu’ane

Che machu he'i

Oporiahu Che machu omombe'u ysyrehegua
Guyra korochire ofie’'€jave

Ka'aru jave.

Kuria Arandu - Marlene de Souza
Escola Municipal Indigena Mbo'erenda Tup&'i Nandeva



IVOTY

Petel yvoty sa'yju ol ha'efiomi

Pe y rembe'ype, pe yvoty sa'yju iporditéva.
Che pe yvoty ahayhu ha afiangareko
Hese ha'e yvoty osé reime pe y rembe'yre
Upe yvoty ovy'ava pe y rembe'yre
Ha'efiomi ha'e ovy'ape ysyry

Porditepe ha'e, yvoty pora.

Edvéania Lopes
Escola Mbo’ehao Tekoha Guarani

KUARAHY

Ama'éramo ko kuarahyre
Che mandu'a nde rehe
Ama'&@miramo nde rovare
Ko'dga ae che rase nde rehe

Upe kuarahy ipora hendy
Upeare che ha'e nde opa

Mba'e omohendy ko'dga

Che ha'e nde upéicha nde rendy

Che omacha rire amo hendy

Pe kuarahy che mofiemyrd amo
Amokd ambu'e pe kuarahy

Che ha'ese nde upéichaite rohayhu

Nde pe kuarahyrd
Upeichaite refianduta

Nde pe araivo nde
Upeichaete ave refianduta.

Eliane Turiba
Escola Municipal Indigena Mbo'erenda Tup&'i Nandeva



(=

CHE YVOTYKUEMI

Amombe'uta kdva che yvotykuemi
Ko'8mba asaje ka'aru ha pyharere
Rohekava nde poryahu

Nde rehe'§ afiandu che fie‘a rasy.

Ikatu petei ara refiandu avei
Py'a tarova hi'dva rehecha
Reheja va'ekuemi

Oikova ko'gvere tesaraipe.

Mba'eiko ajapota mba'eiko ha'eta
Ndema voi ndereikuaigui mborayhu
Rehejarei ko nde yvoty

Hesay ara ha pyhare.

Rehechavo ko yvoty ahaihuetéva
Ikatu hagua ne mandu'ami

Ko nde yvoty akdinte oikova

Ne ra'dro pe mborayhupope.

Nde che yvotykuemi
Apeve ha'eta ndeve
Okafiyma pe rohayhuha
Che resaraima nde hegui
Nde che yvotykuemi.

Kuria Vera Rendy'i — Luciane Martins
Escola Municipal Indigena Mbo'erenda Tup&'i Nandeva

YVOTY PYTA PORA

Ahecha petel yvoty pytdite oird petel

Kapi'i hovyetepe pyta oivd ha ohetd mombyrygui
Ichupe ha che aha agudhe chupe amo pe imata
Rupi ha ohetl ha chepytuhé pora apukavymi
Amafia ka'aguy hovy porare.

Ka'aguy hovy porare ofie’e pora guyra
Korochire okaruvo kuarahy oikevo
Kuarahy jave ofie’é asy, asy pe

Guyra korochire ne'g asymi

Chemyasé vymi che mandu‘a kufiatai rehe.

Kufiatai morotT oikova ko mbao'réypy
Ohenduvd guyra korochive fie'€ asy
Oguapy ohendu opukavymi ombyasyvymi
Guyra korochive fie'8asymipe oikova
Ka'aguy hovy porave.

Mitdguasu pora ojoupe opukavymi

Ha ohecha peteT yvoty pyta oird ikotape
Ojova omopé ha ohetlimaro, imandu'a
Kufiatairehe ha guyra korochire rehe
Ha opukavymi pe mitdguasu.

Kuria Rendyju'i — Elisa Ferreira
Escola Municipal Indigena Mbo'erenda Tup&'i Nandeva

GUYRAMI

Nde guyrami ka'aru

Ahenduvo pende fie'é

Yvytdre ha pe kuarahy

Katu ohesape pe nde purahei
Hi'd rohechanga’u chepepo aveve
Aguahe hagua.

Ahechavo nde pukavymi

Monbyry asy ko'é

Afandu ko che py'apype

Afiembyasy mavave nofiandui ko vy'are'y

Aikuaa pende py'a hasy

Che rechaga'ugui

Aiporo che myenyhé aheja che réra
Arai rehe aipapa nde rapykuere péicha
Oho hapykueri

Ko'aga kuarahy ha jasy

Pende pukavymi asy

Oiko pe che jerere

Pe ahayhu che py'aiteguive

Nde mita kariay.

Kuria Jeguaka Rendyju - Mariele Marines Borvdo
Escola Municipal Indigena Mbo'erenda Tup&'i Nandeva

JAIKO PORA

Che aipytyvdse che tavaguape
Aiporamo che ndaha’ei mba'eve
imba’e hetava amoite aiko
Hape upéva ojehu che rehe.
Upeicharamo jepe che areko
Miva ame'e mba'e upéicha
Jaiko va'era ofiondive

Ani ere naipytyvd kuaai

Ani ere ndajapo kuaai

Ere va'era che ajapokuaa
Ere va'erd che aipytyvd kuaa

Petel ara mita avei

Ha che ryvy nofiemitysei

Ha che katu areko heta

Mandi'o kuri upei che ryvy

He'i ndajapo kuaai nde rejapova.
Upéramo che ha'e chupe

Che ryvy Ani ere upéicha ha'e
Kuri chupe nde ha'e pejapo
Kuaa veva che hegui ha'e chupe
Uperamo ha'e ovy'a ha opo- opo
Upépe ovy'agui upéicha ojehuva
Che rekore.

Ava'i Tupd Jeguaka — Dorivaldo Duran
Escola Municipal Dr. Mitsuro Saito



NE’EGUARANIME
MBA'EICHAPA OIKO
AVA KUERA

Ore mboraihu poha kuéragui
Ava guarani kuéra na hesaivei
Heta mba'e ko'dga ndajaikuaavei
Ore mboriahu heta mba'egui.
Ojeitypagui ka'aguy orehegui
Oikoma orehegui tesarai

Upéixa yma guive opata karai
Ojejaposeva ojejapo ore rehe ore
Mboriahugui

Ndojejapo kuaavei, ayo, ajaka
Aiporamo avakuéra ohai ha olee
Kuaama ha otima ombopu
Hagua mbaraka hy'a

Otima ho'u hagua xipa guasu,
To'unteke mbujape karai mba'eva.
Opa mba'e ojapone

Ourd jehasa asy guasu.

Daiane Medina
Escola Municipal Dr. Mitsuro Saito

Y REMBE'Y PORA

Che rendi va'ekue

Nde pype

Koape ahasa

Mba'e pora

Ha mba'e rasy

Che reko teete

Ikangy upéa fiambyasy
Che ru Tupa

Efie’&8na tohupimi

Ipo orerehe ndesy

Ore poriahu verekomina
Anive rohasa asy

Toiko jey teko joja
Mba'e pora meme

Py'a rory asy.

Kuria Takua Poty - Edeleusa Martins
Escola Mbo'ehao Tekoha Guarani

CHE ARYPY

Yvoty pord asy arape rehe
Tape puku rupi ahetline
Hyakud asy ha upéa

Che chembopy'andyi.

Yvoty pora asy aheti ramo

Ne ryakud asy che mandu’a

Che chiko kuemirehe ha otykyma
Che resay.

Yvoty pora asy he'i ani reheja
Nde resay aiporamo che raséne
Ta avei che ave che mandu'ama
Che chikokuemire avei.

Yvoty pora asy, ne pord asy
Ha'ete che chiko kuemi ha
Ahechaga'u chupe

Che raséma hese.

Kuria Poty Rendy - Lucila Antunes da Silva
Escola Municipal Indigena Mbo'erenda Tup&'i Nandeva

CHE ARY PY

Che ary guahé ramo

Che jaryi ta nde rovasa

Ko ary oguahé jave enterota
Peneresai.

Avy'aiterei, che arypy peime
Haguere che ndive

Che sy ha che ru, ko che arypy evy'a
Ha taneresdi mamo reikoharupi

Ndeve atima, ko yvyre che mbou
Mba'epa ajapo va'ekuerd

Ndeve atima ndeve

Nde rete rysapyre.

Kufia Vera - Lucilene Nelson
Escola Municipal Indigena Mbo'erenda Tup&'i Nandeva

KUNATAI GISELI

Kufiatal Giseli peteT drape oho
Tapere otopa petefl yvoty

Pyta asy ogueraha isype

Ha isype yvoty oguerovy'a

Ha Giseli hasé& isype ha Giseli
Hasemar®, isy he'i chupe chememby
Ani nerasé he'i chupe.

Ha upemard Giseli oho
Jevy pe ysyry kotare

Ha otopa yvoty moroti
Ovy'aieterei.

Ha isype jevy voi ogueraha
Ha isy haite hasé ichupe ha
Ha'e he'i isype che sy ani
Nde avei renohe nde resay.

Mita Kuria Akarangue - Rendyju Maisa
Escola Municipal Indigena Mbo'erenda Tup&'i Nandeva

YVOTY KA'AGUY SA'YJU

Arema aviaha, ajuvo petefi taperé
Mba'eveicharamo naguahéiri ha atopa petel
Kufia yvotyicha hydkud asyva che ha'e

Katu ytyicha ofiembova.

Ymaiteguiema rohayhuva ne morena
Akarangue sa'yju efiemboykue sa'yju
Cherenondegui tahasa ahecha hagua
Ne Paloma sa'yju

Aretéma ndetuja refiembotavyva

Ha upéagui peina ape che aju ha

Atopa ha ajuka pe yvyja

Aréma ningo Aiko mba'eve ni

Ndahechai ka'aguyre ningo aju

Ndatopai ni mba'eve ynambu mante amboveve.

Aha ka'aguyre atopa petel mata
Pakuri upemar6 ha'e chupe aha
Jeytama chengo rohechavonte aju kuri.

Apyka Vera Rendy - Elizeo Gongalves Rio
Escola Municipal Indigena Mbo'erenda Tup&'i Nandeva



(=

HI'A CHE PEPO

Hi'a che pepo ha aveve

Ha aguahe hagua ne
Rendape ojehasa ara

Ha che mandu'a nde rehe.

Oguahevo pyhare rehenduvo
Guyrakuéra ne mandu’ake che
Rehe ha upe orape apensata nde Rehe.

Hi'a che pepo rogueraha hagua
Che ndive rohechar6 hi‘a
Rohetu ha ne ryakua opyta
Hagua che ndive.

Ha ko'dga ha'eta ndeve che

Yvoty che rohaihu ha siempre
Reimeta che fie'dpype nda che
Potairamd jepe siempre rohaihuta
Che yvoty.

Na hi'd roheja che yvoty

Mamo oimehape reimeta che
Ndive ambue ndeichagua
Ndatopaveima che yvoty.

Yvoty Sa'yju - Jessica Martins de Oliveira
Escola Municipal Indigena Mbo'erenda Tup&'i Nandeva

YVOTY CHE VY'AHA

Ko yvotyty aja katu

Ko yvotyty apytepy aguapy
Ahecha tambeju’a

Ahecha yvy raso

Ipora vy'a ahecha

Petel mainumby.

Yvytu atd pa'ime

Yvytu vevui pa'ime

Mainumby yvyture oguejy vaicha
Omafia asy katu

Ohetlima yvoty rope

Oipytema oafiuava

Oipo'o omokd yvoty rykueremi

Oipapa vaicha ombopopopa

Petel- tel yvoty rope

Mainumby ko oipo’o oipyte ha omokd
Yvoty rykueremi.

Che tekove Ava rekopy
Amopoti amboy'u che yvotytymi
Amongukui ahaihu aipo'o

Che ryakuarami

Upéicha ahaihu nde cheirurami
Nde che yvotymi.

Kuria Kuara Rendyju - Dalva Freitas Nelson
Escola Municipal Indigena Mbo'erenda Tup&'i Nandeva



YVOTY AMONGUKUI

Ko tape puku javeve

Ko tape ykére javeve

Ko yvoty pora hyakua aipo’o
Ko yvoty aipo'o aipyhy ahetd.

Ko teko puku javeve

Ko tava tekoha guive
Arekova ahayhueteva
Aiporavo aipyhy che irura.

Tape ykére aipe’a yvoty

Ko tavagui aiporavo che irurd

Ko fie'8pora asy ipokatuva omomyiva
Pe mbohayhu jeporavo.

Yvoty tape ykére okuiva
Kufiatai pord tavagui aiporavo
Ne'g8porad apy amongukui.

Ilson da Silva

Escola Municipal Indigena Mbo'erenda Tup&'i Nandeva

VY'ARE'Y

Avy'a va'ekue nendive
Cherejagui che afiomi

Pe vy'ahare'y che jopy

Py'a mongetard nderehe

Che resay osyry che rovare
Che ne'd ikangy rohechard mombyry
Ejuna aimehape

Eipe'a chehegui pe vy'are'y
Che jasy tata, che yvoty pordite
Eju che aimehape

Che ne'd jarami

Eju eipe'a chehegui

Pe wyarey...

Kuria Rendyju - Marlene M. Fernandes
Escola Mbo'ero Tava Okara Rendy



PYKASU MOROTI

Pykasu moroti oveve mobyry oho
Oguejy upe ohohape pykasu
Oguejy rire ohohape ndovy'ai
pykasu katu hasé opyta.

Iporiahuiterei opyta pykasu
Hi'aitema otopa isymipe
Ikatu hagua otopa py'a guapy
Upémaramo ha'e ouse jevy.

Isyhape ha'e ou jey
Oveve hagueguietepe jevy
Ou aguahé ha ovy'a

Jevy otopa jevy vya.

Ovy aieterei voi ha'e
Ohecharamo itua

Pe isype avei ha'e
Ohecha ave enteroironte.
Opyta jevy

Ovy'a ha otopa

Jevy py'a guapy

Ha opyta jevy upépe.

Ovyaiterei voi ha'e
Ha opyta
Vy'apope ha'e
Upéicha opyta.

Kuria Yvoty Rendeva - Rosa Rodrigues
Escola Municipal Indigena Mbo'erenda Tup&'i Nandeva

KUNA

Kufia morenami

KufiataT pordite

Kufia petel kuarahygui mbaretevéva

Ha'e hendy pe ha'e iporaditerei

Opavave kufia ivai ha iporava

Ko'dga opaichaguava of kufia

Aipord opavave ipora

Kufia akarague chaimi

Morenami poradite hagua

Ha'e oikoharupi ha'e na'ifiafiairi hapichakuéra ndive
Upe kufia morenami ndive ofie’erd hendive
Ha'e horyeterei.

Kufia morenami omba'apokuaava
Kufia morenami ipyahu.

Upéva che amombe'u oiva cheakdre
Ne'& poty poréite.

Avantumpa - Ademilson Portilho
Escola Mbo'ehao Tekoha Guarani

KA'AGUY GUASU

Mombyrygui niko aju ahasa upe
Ka'aguy guasu reikogui ne'afio
Repyta ko'dga kufia rekorei guasu

Mombyrygui niko aju ahasa upe
Ka'aguy guasu ndaikuaaigui niko che
Upéa kausa niko che aju amafia

Upe kufiare ahecha upe kufia

Ibrusa guasumi.

Mombyrygui niko aju ahasa upe
Ka'aguy guasu ajepa nekufia
Chego rohayhu upeichagui
Niko che romomba'eguasu.

Mombyrygui niko aju ahasa upe
Ka'aguy guasu ajepa nekufia
Ne pordite ha'ete petel ryguasu

Mombyrygui niko aju ahasa upe
Ka'aguy guasu ajepa nekufia ndengo nde ka'aguy.

Mita Apyka Rendyju - Valdelino Gongalves Martins
Escola Municipal Indigena Mbo'erenda Tup&'i Nandeva

TEKOHA GUARANI KAIOWA

Nande Guarani/kaiowa fiafiop§vo ikatu haicha
Nande jareko maymava fiande rekoha

Nande Guarani/Kaiowa niko jajokuaa voi,
Nande rory ha jajohayhu kuaa

Maymava Guarani/Kaiowa ni iafianderesarairi
Ko fiande rekogui jeroky ha fiembo'egui
Neha'dvei iamombarete fiande reko
Upéichar6 fiande pu'akata opaite mba'ere.

Thekev - Jodo Carlos Moreira
Escola Mbo'ehao Tekoha Guarani

YVYTU

Yvytu ou kuarahy reseguio, ogueru teko pyahu
Ogueru tesal vy'aha techapyra

Mombyrygui ou heta tekoha ohasa

Ohecha kuimba'e ha kufia pora.

Yvytu oipeju kangymi, omomyi ysapy

Che régami ombopiro’y ha iguygui amafia mombyry
Upegui ahecha ha jahechata jaikove aja

Yvytumante ombogue opamba’e voi omoi teko joja

Nembyasy ha vy'a'j yvytu mante ogueraha
Ka'aruvove ahendu guyra kuéra ofie'€mba
Oikuaava fiembyasy ha yvytu outaha

Ara ha pyhare ajerureva yvytu kangy ounte hagua.

Kufia Mamanga - Gleiciane Cavalheiro
Escola Tekoha Guarani Polo

NATUREZA REHEGUA

Che aha ka'aguype
Ahecha opa mymba kuéra
Che ahayhu ka'aguy

Che ahayhu mymba kuéra

Umi panambi oveve joa
Umi yvoty ipora ovy'apa
Umiy osyry

Umi guyra kuéra opurahei
Umi yva iporditeva

Umi guyra ra'y onace.

Che aguatase ka'aguy rehe
Ajahu ype ahetl yvoty
Ryakud opa guyra ofie’@mba
Umi mbyja'i pordite
Pyharekue umi ju'i ofie’®mba
Jasy ohesape pordite

Umi pira ovy'apa ype

Ha peicha oiko opa mymba
Ha guyra kuéra ka'aguype.

Tutti - Denise Oliveira
Escola Municipal Dr. Mitsuro Saito

YVOTY PARAMI

Yvoty parami

Ipoty michira'ymiva

Tanambi kuéra ovy'ami

Pe ityre mainomby ou ha oho

Pe itype ogueraha haguape

He'@guime ha ni yvyturd ndopytai

yvytu mbeguemi omomyi-omomyi ipotykuerami
guyra'ikuéra opuraheipa pe ityre

ko'8ju jave iandeve, flande mbovy'a.

Kuria Kuarahy'a - Cleiciane Ramires Ortiz
Escola Mbo'ehao Tekoha Guarani

CHE CHIKO KUEMI

Che chiko kuemi péicha rejapo rire che

Rehe che rejarire techaga'upe vy'are'ype

Epyta efiakapyti nde niko ne dkatavygui

Reiko péicha, nde niko nderehechakuaai
gueteri ko che ha'e ne fie'djara ha anike nerasé
anga che rechard aha karia'y ajurare.

Che chiko kuemi ejevyna nde
Rapykueregui ne mandu'ana nde
Vy'araré che niko rohayhuterei emoina
Ne'dkame ne fie'dpe pe mborayhu
Arekova nde rehe.

Nde niko ha'ete yvoty neryakua pora
Ha' ete avei yvotyicha ne pora

Nde niko nde ayvu poti rembovy'apami
Che reja'akue poche ko'agaite peve
Roipota jevy.

Che niko roipota jevy

Ko afio ouva che mandu'a nde rehe

Si nde ha chengo h'e joajura rehegua
OT soke nde reju remoi pe kufia

Che rekovia soke che roperdona

Opa mba'e vai rejapo rire che rehe lia.

Kuria Rendyju - Ketoy Eskiner Nelson Martins
Escola Municipal Indigena Mbo'erenda Tup&'i Nandeva

YVOTY PORA

Yvoty pora ha sa'yju pora

Ha che pordite che aiko

Ndeve guara tesaype

Ha che che pora ha che sa'yju pora ave
Ha che poragui ha che sa'yju poragui
Opavave che rayhupa ha upéagui

Che Aiko vy'apdpe.

Yvoty he'i ndeko nemitditerei
Reiko ko'arupi ha reikord ko'arupi
Che rohaihuete voi.

Che ko rohayhu ha nde
Cherayhu ave nde

Ko reiko cheve guara voi
Tesaype ha vy'apdpe.

Mit&d Kuria Yvoty - Vania Valdomera Aquino
Escola Municipal Indigena Mbo'erenda Tup&'i Nandeva



KARAI VITO

Karai Vito ha'e petefl karai
Oguerekdva heta ta'yra
Michiva ochévo mbo'ehadpe
Hekovépe guara

Vito omba’apo ko' mboyve
Kokuépe ha ofiemity
Opaichagua mba'e
ih6gape: merd, sandia,
Mandi'o, jety, andai ha
Kumanda. Ko karai
ohepyme'g ko'a onemitjva
Omongakuaa hagua
Ipehengue kuérape.

Ko karai ndoikuaai kane'd
Ohupytyka hagud opa mba'e
Hemirekope ha

Ita'yra kuérape

Na Tani ha'e karai Vito
Rembireko, ko kufia ndoikuaai.
Kane'd omba'apo hagua
Imena ykére. Ha'ekuéra
Mbovy'a afiete umi

Ipehengue kuérape.

Geovania Pires
Escola Municipal Dr. Mitsuro Saito

TAVA AMOITE CHE AIKOHAPE

Che karai reta ha'e iporaiterei
Ha upeichard iporaiterei

Che mba’e hetaiterei iporava
Ha opavavé mba'e ivuto heta
Upe che retape.

Ha upépe of heta mba’e ivutova
Vy'a havy'a

Ambue ndaipori of ojojavegua
Upéicha ha che mba'e karai reta.

Cunha Jeguaka - Marizete Benites
Mbo'erdy Tava Okara Arendy

MOKOI PALOMA KA'AGUY

Petel drape aha amarica
Ha hendu petel

Paloma ka'aguy

Ha ahendu maramo

Pe paloma che mandu’ami
Nderehe.

Ha che mandu'aramo

Nde rehe ha aguapy

Ambyasymi upe ne

Ne'gkuemi rehe

Ha upéramo che aguapy apensa nderehe.

Ha upei apu’a jevy

Aha jevy pe ka'aguy rehe

Ha ahendu jevy pe
Palomamipe

ome'&ramo pe ka'aguypehe.

Mita Rory - Taric Borvdo
Escola Municipal Indigena Mbo'erenda Tup&'i Nandeva

GUYRA HERAVA TANGARA

Ha'e petel guyrami ofie'8asyva

Oikova ka'aguy ha fiuhare

Petef dra as€ aha aguata amo mombyry
Ahenduvo ifie’®8mi che py'a ikyryT asy,

Hi'dnte chéve ahecha upe che rekoha ahayhuva.

Oiméne amo mombyry ka'aguy hyakudhare
Yvyture oguerdva pyambu ha vy'a'y,
Mombyrygui rohendu jave, repurahei asyeterd
Vy'a'§ che jaha'i hi'diteva rohecha.

Aha jave ambue tekohare, che mandu'ava
Nderehe, hi'd che pepo aveve ahavo nde
Ypype aguejy rofiandu che guyrami.

Ava Poty - Reginaldo Lopes Valiente
Escola Municipal Dr. Mitsuro Saito

